MINUTI  


KAMRA TAD-DEPUTATI


L-ERBATAX-IL PARLAMENT


KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA


LAQGĦA NRU 8


L-Erbgħa, 11 ta’ Ottubru 2023

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Parlament, il-Belt Valletta, fil-4.55 p.m.  

L-Onor. Chris Fearne, Deputat Prim Ministru u Ministru għas-Saħħa, ippresieda.


PREŻENTI

L-Onor. Rebekah Borg; l-Onor. Darren Carabott; l-Onor. Omar Farrugia, sostitut tal-Onor. Stefan Zrinzo Azzopardi (Ministru għax-Xogħlijiet Pubbliċi u l-Ippjanar); u l-Onor. Davinia Sammut Hili, sostituta tal-Onor. Glenn Bedingfield,  kienu preżenti.

Kien hemm preżenti wkoll, u ħadet sehem fid-diskussjoni, l-Onor. Cressida Galea.

TALBA

Il-President tal-Kumitat qal it-talba.


MINUTI

Il-Minuti ta’ Laqgħa Nru 7, li saret fit-12 ta’ Lulju 2023, kienu kkonfermati.

RAPPORT ANNWALI U STQARRIJIET FINANZJARJI TAL-UFFIĊĊJU NAZZJONALI TAL-VERIFIKA GĦAS-SENA LI TAGĦLAQ FIL-31 TA’ DIĊEMBRU 2022 (Dok. 26) U ESTIMI FINANZJARJI TAL-UFFIĊĊJU NAZZJONALI TAL-VERIFIKA GĦAS-SENA 2024 (Dok. 27)

Kopji tar-Rapport Annwali u tal-Estimi Finanzjarji kienu ġew iċċirkolati lill-Membri tal-Kumitat.

Ġiet iċċirkolata wkoll kopja tan-National Audit Office Annual Report and Financial Statements 2022 (Dok. 28)

Il-Kumitat stieden lis-Sur Charles Deguara, Awditur Ġenerali, u lis-Sur Noel Camilleri, Deputat Awditur Ġenerali, jieħdu sehem fil-Kumitat sabiex jagħmlu l-ispjega tagħhom u sabiex ikunu jistgħu jirrispondu għall-mistoqsijiet u osservazzjonijiet tal-Membri tal-Kumitat dwar ir-rapport annwali u l-estimi.

Ir-Rapport Annwali tal-Uffiċċju Nazzjonali tal-Verifika għas-sena 2022 u l-Estimi Finanzjarji tal-istess Uffiċċju għas-sena 2024, ġew approvati unanimament.

Il-Kumitat qabel ukoll li ċ-Chairman jippreżenta mozzjoni fil-Parlament fejn jirrikkmanda lill-Kamra sabiex tapprova dak li kien deċiż fil-Kumitat.

ĦATRA TA’ AWDITURI GĦALL-UFFIĊĊJU NAZZJONALI TAL-VERIFIKA GĦALL-ĦAMES SNIN LI JAGĦLQU FIL-31 TA’ DIĊEMBRU 2027 

L-Awditur Ġenerali kien diġà bagħat informazzjoni dwar l-offerti li kienu ġew sottomessi wara li kienet ħarġet request for proposals sabiex jiġi awditjat l-Uffiċċju Nazzjonali tal-Verifika. Kopja ta’ din il-korrispondenza kienet tqassmet lill-Membri tal-Kumitat. (Dok. 29)

F’din il-korrispondenza, fost affarijiet oħra, is-Sur Charles Deguara irrikkmanda lill-Kumitat sabiex l-Uffiċċju tiegħu jerġa’ jingaġġa lil Ernst & Young għall-ħames snin li jibdew fil-31 ta’ Diċembru 2023 u jagħlqu fil-31 ta’ Diċembru 2027.

Wara diskussjoni qasira l-Kumitat qabel unanimament li jaħtar lil Ernst & Young bħala awdituri tal-Uffiċċju Nazzjonali tal-Verifika għall-ħames snin li jagħlqu fil-31 ta’ Diċembru 2027.

Fis-6.10 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard. 

